Собрание на Република Македонија 

Мешовит парламентарен комитет-Република Македонија и Европскаta унија 

 Петти состанок, 27-28 ноември 2008 година,

 Собрание на Република Македонија, Скопје
Т. 5: " Еколошките прашања во регионалната соработка"

Скопје, ноември 2008 година

Почитуван претседавач гospodinе Спасеновски,
Почитуван претседавач гospoдине Тракателис,

Почитуван потпретседателe на Владата на Република Македонија,

Почитувани колеги од Eвропскиот и Mакедонскиот парламент,

Почитувани присутни gosti,

Чест ми е што можам да зборувам за екологијаta, токму како единствен претставник на една зелена партија во Република Македонија и навистина ми е задоволство што се отвори толкава расправа меѓу колегите за ова прашање. Сите сме свесни дека на животната средина треба да i се посвети повеќе внимание. Јас сум дел од владината коалиција и сум особено задоволна што оваа Влада посветува толку многу внимание во овие последни нецели три години на животната средина и што се направи раздвижување, на планот на законскаta регулатива и на планот на активностиte. Се разбира, не можеме да кажеме дека сме ги задоволиле европските стандарди, меѓутоа сме на добра патека, имаме доста поминато и јас би сакала да чујам ваши укажувања како да бидеме подобри и како подобро да go premiнеме  овој пат.
Мислам дека е значајно да се почне од една претстава, дека во текот на 2007 и 2008 година, Република Македонија заврши со хармонизацијата на седум закони од областа на животната средина и тоа: Законот за животнаta средина, Законот за квалитетот на амбиенталниот вуздух, Законот за управување со отпадot, Законот за заштита на природата, Законот за заштита од бучава во животната средина, за генетски модифицирани организми и Законот за водите. Делови од овие закони биле носени порано, меѓутоа последните измени се завршени во последната година, се со цел да се хармонизираат со европските стандарди. Значајно е да се спомене дека Законот за водиte претрпе сериозни измени и делот којшто се однесува за третман на водните ресурси е извлечен од Министерство за земјоделstvo и префрлен во Министерството за екологија, за сериозно да ги третираме водите, од аспект на заштита и на нивниот квалитет. Што се однесува пак до Законот за управување со отпадot, на тој план е најмногу направено, најзначителни се промените, а Владата посвети многу внимание така што освен што е донесен тој закон, донесени се и Законот за јавна чистота што е комплементарен со него. Додека Законот за отпадot беше донесен од страна на Министерството за заштита на животната средина, овој вториот е донесен од страна на Министерството за транспорт и врски и тие се комплементарни во делот на заштитаta на животната средина. Понатаму, Владата формираше Координативен комитет за отпад, на чие чело лично застана премиерот, г. Груевски, покажуваќи со тоа колку висок приоритет му дава на ова прашање Владата. Во тие рамки, преземени се серија на активности и спроведени се повеќе акции за масовно чистење на Македонија, во тек е обезбедување на локалната самоуправа со прибор и опрема за собирање и складирање на отпадот, бидејќи тоа е голем проблем, а локалната самоуправа нема доволно капацитети за да може веднаш да почне да ги применува одредбите од законите. Затоа, Владата сметаше дека треба најпрво да  помогне финансиски, а потоа да почне со ригорозна примена на сите закони за заштита на животната средина. Во моментот сте сведоци на интензивни активности на Владата на овој план, а во тек е објава за организирање на масовна кампања за подигање на јавната свест во поглед на овие прашања. 

Се разбира, свесни сме дека не може се да се заврши во еден краток период, но паралелно отворивме еден цел фронт за третирање на овие прашања. Ова е во делот на законската регулатива, но би сакала да информирам дека започна носењето на подзаконски акти кои многу ни фалеа и без немање на тој механизам, многу закони остануваат недоволно употребливи. Многу од нив се донесени, а други се во фаза на донесување и се надевам дека за неколку месецa, ова тело ќе може да биде информирано за тоа. Главна заложба на Министерствотото за животна средина и на Владата на Република Македонија е да се обезбеди процес на интегрирање на политиката за животна средина во другите политики и зелената опција како филозофија да влезе во сите политики, а тоа нема да биде можно ако сите како политичари не ја научиме и после да ја шириме во јавноста. Овие процеси секако ќе одат паралелно едни со други и на тој план, сите сугестии од ЕУ и земјите што се понапред на тој план, ќе бидат многу скапоцени.
Министерството за животна средина донесе еден сет на стратегии и планови за третманот на животната средина за последната година. На почетокот на 2008 година, се донесе Националната стратегија за апроксимација во животната средина, со секторски студии за одредени области. Исто така, до крајот на оваа година, се предвидува донесување на Национална стратегија за одржлив развој, за што можам да кажам дека тие се веќе во тек на изработка, а исто така на Националнаta стратегија за инвестиции во животната средина, за која ќе се донесе Програма за инвестиции во животната средина, со која ќе се финансираат проекти што имаат за цел да ја унапредат и заштитат животната средина. До крајот на годината се планира донесување на Национален план за управување со отпадot. Овие најави не ги кажувам како идеја, туку како проекти на Владата кои се веќе во тек, за коi се формирани повеќе тимови и се во фаза на изработка до одредено ниво, за што стојам на располагање за давање подетални информации околу текот на сите активности. Во фаза на донесување е и Планот за институционален развој на капацитетите за управување со животнаta средина на национално и на локално ниво, за перидот од 2009 до 2014 година. 
Сметам дека е значајно да ве информирам дека Мониторингот за напредокот во областа на животната средина за 2007 и 2008 година е исто така во тек и е една од алатките што ги користи Европската комисија за следење на процесот на апроксимација на овој план. Истиот се спроведува по втор пат во Република Македонија како земја кандидат за членство и планираме да се спроведува и понатаму. Многу прецизно ги информиравме до каде сме во одредени области и добивме укажување за одредени работи, коишто верувам во следниот извештај ќе бидат евидентни. Во рамките на овој проект, во октомври 2008 беше подготвен Извештај за следење на напредокот на Република Македонија за изминатата година. 
Сакам да го споменам нашиот интерес за климатските промени за што претходно зборуваа и моите колеги, бидејќи климатските промени се нешто од кое не можеме да избегаме и дека природата не познава државни граници. Ако не мислиме сите за овие работи и да размислуваме глобално, а да деjstвuvame локално, нема ништо да направиме. Ние сме свесни дека Република Македонија не спаѓа во големите глобални загадувачи и не може драматично да влијае врз климатските промени на земјата, но чувствуваме морална обврска да бидеме солидарни на овој план и да дадеме свој придонес. Според Протоколот од Кјото, направивме измени во Законот за животнаta средина и работиме проекти од Стратегијата за ЦДМ проекти, а исто така досега веќе Република Македонија ги има направено двата nационални извештаи за климатските промени, едниот во 2003, а другиот во 2008 година. Според она што јас сум информирана, Република Македонија е прва балканска држава со овој статус, којашто има направено и втор национален извештај за климатските промени. Во континуитет се спроведуваат обуки за зајакнување на капацитетот во Министерството за животна средина, но и во подрачните единици, а и сите други институции за спроведување на политиките на заштита на животната средина и за подигање на јавната свест на овој план. 

Доколку ми дозволите, би се фокусирала на регионалната соработка од областа на животната средина, што е во фокусот на денешната дискусија. Република Македонија е максимално отворена на регионален план. Реализирана е Четвртата седница на Билатералниот комитет за заштита и одржлив развој на сливот на Охридскоto Езеро меѓу делегации на Република Македонија и Република Албанија. На седницата беа разгледани можностите за проширување на соработката и за новата иницијатива за подготовка на проект за сливот на реката Дрим. Имаме извонредно активна соработка меѓу Секретаријатот за европски прашања и Министерството за локална самоуправа, каде е вклучено и Министерството за животна средина, за спроведувањето на обврските од oперативните програми од ИПА компонентата 2- за прекугранична соработка. На тој план, има програми меѓу Република Македонија и Република Грција, а во тие рамки е и обука во регионалните проекти за прекугранично институционално градење на капацитетите. Ова е реализирана обука за заедничките технички секретаријати и јавни повици, финансиран од Европската унија и којшто се реализира меѓу Република Македонија и Република Албанија.  
Во тек е и интегрирано управување со екосистемите во прекуграничниот басен на Преспанското Езеро, еден трилатерален проект меѓу  Македонија, Албанија и Грција, финансиран од УНДП/ГЕФ и владите на трите држави, а неговото спроведување се одвива паралелно и на национално и на регионално ниво. Оваа активност е од посебно значење, бидејќи се одвива во еден исклучително чувствителен регион, а посебно треба да го нагласиме придонесот на Република Грција која е еден од партнерите и учествува во овој проект со самофинансирање, за што сакаме посебно да и се заблагодариме. Активностите кои се од заеднички интерес се воспоставување заеднички мониторинг систем на водите и биолошката разновидност, како и за потребата од потпишување на Трилатерален договор за одржлив развој на сливот на Преспанското Езеро. Во таа насока, веќе е подготвен Извештај во коj се наведени можностите за надминување на прашањата и проблемите кои произлегуваат во регионот без ваков потпишан документ и без точно определени обврски за сите три земји. Веруваме дека во најскоро време ова ќе биде успешно довршено.

За посебно одбележување е што Република Македонија е активно вклучена во следниве регионални иницијативи: 

· ЕМЕРАЛД мрежите за области кои се од посебен интерес за заштита на животната средина, што претставува еден од инструментите на земјите кандидати за приклучување кон Европската унија, а во согласност со Директивата за птици и Директивите за хабитат и преку воспоставување на натура 2000 област i
· со потпишување на Меморандумот за соработка, Република Македонија заедно со 13 земји од регионот, ја потпиша и Иницијативата за подготвеност и заштита од несреќи во Југоисточна Европа. Во рамките на оваа iницијатива, се развиваат два проекта: Проeкт за воспоставуање на брза реакција на тимови во случај на поплави и Проект за хармонизација на мапи од сеизмички ризик заради воспоставување заедничка методологија за подготовка на развојни сеизмички мапи.  

Република Македонија сметаме со максималната отвореност во регионалната соработка има најдобар начин за развивање на добрососедските односи. Морам да кажам во овие рамки, на сите овие добри работи дека како држава, бевме непријатно изненадени со воените вежби во пограничниот појас на нашиот јужен сосед и од несоодветниот третман на македонскиte новинари во соседна Грција. Веруваме дека ова се спорадични случаи, кои нема да се повторат и нема да ги обременат нашите меѓусебни односи. 

Инаку, задоволство ми е да кажам дека има и други многу добри иницијативи во регионот, како Регионалната конференција на балканските зелени партии, каде {to како тема беше прекуграничноto управување со водните ресурси, на која учествуваа пет балкански зелени партии меѓу кои покрај партијата од Македонија, учествуваа и партиите од Грција, Албанија, Бугарија и Србија, а имавме чест на истата да учествува Н.Е. aмбасадорот на Европската комисија, г. Ерван Фуере и министерот за животна средина. Во Македонија има и други благородни идеи за животната средина, кои се надевам ќе се прошират и во регионот, а таква една е иницијативата на невладиниот сектор што ја покрена оперскиот пејач, г. Борис Трајанов, насловена како `Ден на дрвото`, во која беа засадени повеќе милиони садници ширум Македонија. Подигната е и општата јавна свест кај граѓаните, па така од општината во близина на ОКТА, граѓаните имаа реакција за загадување на животната средина. Владата посредуваше во овој случај и преку соработка со локалната самоуправа од општината Илинден и со ОКТА, имаа серија преговори кои успешно завршија и на задоволство на сите, поставени се четири мерни станици и верувам дека со тоа овој проблем ќе биде надминат.
Ви благодарам. 

